


معلوماتی پرچہ برائے نوجوان افراد (10-15 سالہ)


ہم آپ کو ایک تحقیقی مطالعے میں حصہ لینے کی دعوت دینا چاہیں گے۔ یہ ایک ایسا کام ہے جسے انجام دینے کا انتخاب آپ کر سکتے ہیں۔ تحقیق کرونا وائرس یا COVID-19 کے بارے میں ہے۔ ہم جاننا چاہتے ہیں کہ انفیکشن کے پھیلاؤ کو روکنے میں مدد کے لئے کون سے ٹیسٹس بہترین ہیں۔

اگر آپ شامل ہونا چاہتے ہیں تو آج آپ کو اپنی ناک یا منہ کے دو سویبز کروانا ہوں گے۔ یہ ایک چھوٹی سی روئی ہوتی ہے جو کہ اسٹک کے سرے پر لگی ہوتی ہے جو کہ چند سیکنڈز کے لئے آپ کے منہ یا ناک کے پچھلے حصے کے اندر جاتی ہے۔ یہ تکلیف دہ نہیں ہوتی تاہم یہ ذرا سی بے آرام ہو سکتی ہے۔ آپ کو انگلی میں سوئی چبھونے کے ٹیسٹ کے ذریعے سے خون کا ایک معمولی قطرہ دینے کا بھی کہا جا سکتا ہے۔

آپ کے یا آپ کی امی، ابو یا نگہداشت کنندہ کے ذہن میں ممکنہ طور پر آنے والے سوالات کے جواب دینے میں مدد کے لئے ہم نے بہت سی معلومات شامل کی ہیں۔ اگر آپ کے مزید کچھ سوالات ہوں تو براہ کرم اپنے ڈاکٹر یا نرس سے دریافت کریں۔

معلوماتی پرچہ برائے نوجوان افراد (10-15 سالہ)                                                   ورژن/تاریخ: 1.1 5 جون 2020
فوری کمیونٹی ٹیسٹنگ برائے COVID-19                                                     	IRAS ID: 284320
اعلیٰ تحقیق کار:پروفیسر رچرڈ ہوبز                                                                       تجویزی حوالہ: 

قبل اس کے کہ آپ آغاز کریں
ہم پوچھتے ہیں کہ کیا آپ یا آپ کا خاندان تحقیقی مطالعے میں حصہ لینا چاہیں گے۔ قبل اس کے کہ آپ فیصلہ کریں، آپ کا یہ سمجھنا بہت ضروری ہے کہ تحقیق کس بارے میں ہے، یہ کیوں منعقد کی گئی ہے اور اس میں آپ کے لئے کیا کچھ موجود ہے۔  براہ کرم پرچے کو دھیان سے پڑھیں۔ اگر کوئی بات واضح نہ ہو، یا آپ کے ذہن میں سوالات ہوں، تو اپنے والدین، نگہداشت کنندہ یا ڈاکٹر یا نرس سے وضاحت طلب کریں۔

تحقیقی مطالعہ کیا ہے؟
تحقیقی مطالعہ ایسا طریقہ ہے کہ جس سے سائنسدان یہ معلوم کرتے ہیں کہ آیا ایک نیا فوری ٹیسٹ کارگر ہے یا نہیں۔

یہ مطالعہ کیوں سر انجام دیا جا رہا ہے؟
· آپ نے حال ہی میں خبروں میں ممکنہ طور پر کرونا وائرس یا COVID-19 انفیکشنز کے بارے میں سنا ہو گا کیونکہ یہ بہت سے لوگوں کو متاثر کر رہا ہے۔ ہم اس پرچے میں COVID-19 کی اصطلاح استعمال کریں گے۔
· COVID-19 کھانسی، تیز بخار اور چکھنے یا سونگھنے کی حس میں تبدیلی جیسی علامات کا باعث بن سکتا ہے۔ بہت سے دوسرے جراثیم اور وائرسز بھی ان علامات کا سبب بن سکتے لہٰذا ٹیسٹ کے بغیر یہ بتانا مشکل ہے کہ کیا چیز آپ کو بیمار کر رہی ہے۔
· ہم کئی مختلف طریقوں سے COVID-19 کا ٹیسٹ کر سکتے ہیں۔ کچھ ٹیسٹوں میں آپ کے منہ یا ناک کے اندر سویب لے جانا، یا تھوڑا تھوک لینا شامل ہوتا ہے۔ دیگر اقسام کے ٹیسٹوں میں خون کا قطرہ لیا جاتا ہے۔ بعض اوقات نتائج آنے میں کچھ دن لگ جاتے ہیں، دیگر اوقات میں وہ براہ راست مل جاتے ہیں۔ کچھ ٹیسٹس عمدہ طور پر کارگر ثابت ہوتے ہیں اور دیگر اتنے اچھے نہیں ہوتے۔
· یہ تحقیق یہ معلوم کرنے کے لئے منعقد کی گئی ہے کہ کیا COVID-19 کے مختلف ٹیسٹس ہمیشہ ایک ہی جیسا نتیجہ دیتے ہیں۔


· ہم براہ راست کیے جا سکنے والے ٹیسٹوں (فوری ٹیسٹ) کے نتائج کا موازنہ اس ٹیسٹ کے ساتھ کر رہے ہیں جسے لیبارٹری (لیب) بھیجنا پڑتا ہے۔ اس طرح ہم یہ پڑتال کر سکتے ہیں کہ آیا فوری ٹیسٹ وہی نتیجہ دیتا ہے تاکہ ہم وقت کی بچت کر سکیں اور جلد ہی آپ کو مشورہ یا علاج فراہم کر سکیں۔

[image: ]یہ تحقیق کون منعقد کروا رہا ہے؟
یہ تحقیق یونیورسٹی آف آکسفورڈ کی جانب سے رائل کالج آف جنرل پریکٹیشنرز ریسرچ اینڈ سرویلنس سینٹر(Royal College of General Practitioners Research and Surveillance Centre) کے ساتھ شراکت میں منعقد کی گئی ہے۔ ہم ملک بھر کے ان تحقیق کاروں کے ہمراہ بھی کام کرتے ہیں جو اسی طرح کی تحقیق میں مشغول ہوں۔

مجھے حصہ لینے کا کیوں کہا گیا ہے؟
آپ کو حصہ لینے کی دعوت دی گئی ہےکیونکہ آپ میں ایسی علامات موجود ہیں جن کا یہ مطلب ہو سکتا ہے کہ آپ کو COVID-19 انفیکشن لاحق ہے۔ آپ ان کئی بچوں، نوجوان افراد اور بڑوں میں سے ایک ہوں گے جو کہ اس تحقیق میں ہماری مدد کر رہے ہیں۔

کیا کسی نے یہ پڑتال کی ہے کہ یہ تحقیق سر انجام دینا ٹھیک ہے؟
 قبل اس کے کہ ہمیں اپنی تحقیق کا آغاز کرنے کی اجازت ملے، ہمارے منصوبے تحقیقی اخلاقیات کی کمیٹی کی جانب سے لازمی طور پر منظور کیے جاتے ہیں۔ یہ ان لوگوں کا ایک خاص گروہ ہے جو یہ پڑتال کرتے ہیں کہ تحقیق لوگوں کی شرکت کے لئے ٹھیک ہے۔


کیا مجھے ہاں کہنا ہو گا؟
نہیں – بالکل بھی نہیں۔ یہ آپ کی مرضی ہے! اگر آپ شامل نہیں ہونا چاہتے تو بس بتا دیں، کوئی بھی برا نہیں مانے گا اور آپ کو وجہ بتانے کی بھی ضرورت نہیں ہے۔ اس سے ڈاکٹرز یا نرسز کے آپ کی نگہداشت کرنے کے طریقے میں فرق نہیں آئے گا۔

اگر میں حصہ لیتا ہوں تو میرے ساتھ کیا ہو گا؟
[image: ]اگر آپ حصہ لینے پر اتفاق کرتے ہیں تو:
1) پہلے تو آپ سے کچھ سوالات کیے جائیں گے یہ پڑتال کرنے کے لئے کہ آپ تحقیق کے بارے میں سمجھ بوجھ رکھتے ہیں اور حصہ لینے پر بخوشی رضامند ہیں۔ آپ کے والدین یا نگہداشت کنندہ میں سے کوئی آپ کی مدد کر سکتا ہے۔ ہم آپ کی والدین یا نگہداشت کنندہ کو بھی کچھ سوالات کے جواب دینے کا کہیں گے۔ اسے 'رضامندی دینا' کہتے ہیں۔ آپ تحقیق میں حصہ لینے کے بارے میں بعد میں بھی اپنا ارادہ بدل سکتے ہیں۔ بس اپنے والدین، نگہداشت کنندہ یا ڈاکٹر یا نرس کو بتا دیں۔
2) بعد ازاں، ہم آپ سے پوچھیں گے کہ کیا ہم ایک اسٹک پر چڑھے چھوٹے سے روئی کے ٹکڑے کی مدد سے آپ کی ناک یا منہ کے اندرونی حصے سے نمونہ لے سکتے ہیں۔ اس میں صرف چند سیکنڈز لگیں گے اور اس سے تکلیف نہیں ہو گی۔ یہ ذرا سی بے آرامی کا سبب بن دکتا ہے۔ نمونہ لیب کو بھیجا جائے گا۔
3) ہم آپ سے پوچھیں گے کہ کیا ہم اسی وقت ایک نئے فوری ٹیسٹ برائے COVID-19 کے لئے ایک اور نمونہ لے سکتے ہیں۔ یہ آپ کی ناک یا منہ سے لیا نمونہ، ذرا سا تھوک یا آپ کی انگلی میں سوئی چبھو کر آپ کے خون سے لیا گیا ایک ننھا قطرہ ہو سکتا ہے۔
4) کم و بیش دو سے تین دن میں آپ کے ڈاکٹر کو لیب ٹیسٹ کا نتیجہ مل جائے گا اور آپ کو بتا دیا جائے گا کہ آیا آپ کو COVID-19 ہے یا نہیں۔ چونکہ ہم اب بھی اپنے نئے ٹیسٹس آزما رہے ہیں، لہٰذا آپ کو وہ نتیجہ نہیں بتایا جائے گا۔
5) اگلے چند ہفتوں تک، ہم آپ سے، یا آپ کے والدین یا نگہداشت کنندہ سے پوچھیں گے کہ آپ کیسا محسوس کر رہے ہیں۔


6) ہم NHS سے آپ کے بارے میں معلومات حاصل کرنے کے لئے آپ کا NHS نمبر بھی استعمال کریں گے۔


تحقیق کاروں نے کیا حفاظتی ساز و سامان پہنا ہوا ہو گا؟
ہر اس فرد نے حفاظتی لباس پہنا ہوا ہو گا کہ جس سے اس تحقیق میں حصہ لینے کے دوران آپ کا آمنا سامنا ہو گا۔ اس میں ایک پیش بند، دستانے اور ایک ماسک شامل ہو گا۔

اگر مجھے خون کا نمونہ دینے کو کہا گیا تو کیا ہو گا؟
[image: ]ہم آپ کی انگلی کے سرے سے ایک معمولی سا نمونہ لیں گے۔ یہ عام طور پر فوری چبھن کی مانند محسوس ہوتا ہے اور صرف چند سیکنڈز تک یہ احساس برقرار رہتا ہے۔ ہم جانتے ہیں کہ کچھ لوگوں کو خون کے ٹیسٹس پسند نہیں ہوتے۔ اگر آپ کو پسند نہیں، تو کوئی بات نہیں، آپ پھر بھی تحقیق میں شامل رہ سکتے ہیں! ہم پھر بھی آپ کے منہ یا ناک سے نمونہ حاصل کرنا چاہیں گے تاہم آپ کو ہمیں کوئی خون دینے کی ضرورت نہیں ہے۔

کیا اس تحقیق میں حصہ لینا میرے لیے مددگار ہو گا؟
آپ، آپ کے خاندان اور آپ کے ڈاکٹر کے لئے یہ جاننا مددگار ہو گا کہ آیا آپ بیمار ہیں تاکہ آپ کی صحیح طور پر نگہداشت کی جا سکے۔
تاہم، تحقیق بنیادی طور پر ہمیں یہ فیصلہ کرنے میں مدد دے گی کہ کون سا COVID-19 ٹیسٹ فوری اور عمدہ طور پر کارگر ثابت ہوتا ہے۔



اگر مجھے COVID-19 ہوا تو کیا ہو گا؟
[image: ]کوئی ڈاکٹر یا نرس آپ، آپ کے والدین یا نگہداشت کنندہ کے ساتھ اس بارے میں بات کرے گی۔ شائد آپ کو علاج کی ضرورت نہیں پڑے گی کیونکہ COVID-19 کے حامل زیادہ تر لوگ خود ہی بہتر ہو جاتے ہیں۔
تاہم، آپ کو یہ بتایا جائے گا کہ آپ اور اس گھر میں رہنے والا ہر فرد ایک مختصر مدت کے لئے لازماً گھر میں رہے۔ اسے 'ذاتی علیحدگی' کہتے ہیں اور یہ اس امر کو یقینی بنانے کے لئے ہے کہ


آپ دوسرے لوگوں میں کرونا وائرس منتقل نہ کریں۔ ہم آپ کو یہ بتانے کے لئے حکومتی ہدایت بروئے کار لائیں گے کہ آپ کو کتنے عرصے تک گھر پر رہنا درکار ہے۔

میرے دیے ہوئے کسی بھی قسم کے نمونہ جات کا کیا ہو گا؟
کوئی بھی نمونہ جات جو آپ فوری ٹیسٹس کے لئے دیتے ہیں استعمال ہو جانے کے بعد پھینک دیے جائیں گے۔


تحقیقی مطالعہ رک جانے سے کیا ہوتا ہے؟
ہم تمام تر معلومات جمع کریں گے اور تحقیق کے نتائج شائع کیے جائیں گے تاکہ دوسرے لوگ اس بارے میں پڑھ سکیں۔ تاہم، کوئی بھی اس معلومات سے یہ اخذ نہیں کر پائے گا کہ آپ نے تحقیق میں حصہ لیا تھا۔

کیا کسی اور کو معلوم ہو گا کہ میں یہ کر رہا ہوں؟
GP سرجری میں آپ کے ڈاکٹر یا نرس اور کچھ تحقیق کاروں کو آپ کے حصہ لینے کے بارے میں معلوم ہو گا۔ تحقیق کار ٹیم اپنے کسی بھی کام میں آپ کا نام یا پتہ استعمال نہیں کرتی۔ اس کے بجائے آپ کی تمام تر معلومات ایک خاص کوڈ کی حامل ہو گی۔ وہ آپ کی ذاتی معلومات والے ریکارڈز کو خفیہ رکھنے کے قانوناً پابند ہیں۔

اگر میں تحقیق میں مزید حصہ نہ لینا چاہوں تو کیا ہو گا؟
کوئی بات نہیں، اگر آپ مزید حصہ نہیں لینا چاہتے تو بس اپنے والدین، نگہداشت کنندہ، ڈاکٹر یا نرس کو بتا دیں۔ وہ تحقیقی ٹیم کو آگاہ کرنے کے لئے ان سے رابطہ [image: ]کریں گے۔

تحقیق کاروں کی دریافت کردہ معلومات کا کیا ہوتا ہے؟
تحقیق کاران اپنے اخذ کردہ نتائج کو شائع کریں گے تاکہ وہ دیگر افراد کے ساتھ یہ بات شیئر کر سکیں کہ کون سے ٹیسٹس


یہ چیک کرنے کی غرض سے استعمال میں بہترین ہیں کہ کیا کسی کو کرونا وائرس ہے۔ وہ اس بارے میں بھی بات کر سکتے ہیں کہ انہوں نے دیگر تحقیق کاران کے ساتھ کیا نتائج اخذ کیے۔

اگر میں تحقیق کے بارے میں شکایت کرنا چاہوں تو کیا کرنا ہے؟
اگر آپ کسی چیز پر ناخوش ہیں، تو اپنے والدین یا نگہداشت کنندہ کو اپنے ڈاکٹر یا نرس سے بات کرنے کا کہیں۔ وہ آپ کے خدشات تحقیقی ٹیم تک پہنچائیں گے۔

میں اس تحقیق کے بارے میں مزید کیسے جان سکتا ہوں؟
اگر اس تحقیق کے بارے میں آپ کے کوئی سوالات ہیں، تو اپنے والدین یا نگہداشت کنندہ سے پوچھیں جو کہ آپ کے ڈاکٹر یا تحقیق کار ٹیم سے رجوع کر سکتے ہیں۔



اسے پڑھنے کے لئے اور اس بارے میں سوچنے پر آپ کا شکریہ کہ آیا آپ حصہ لینا چاہتے ہیں۔

